
Республикамиз тараққиётининг ҳозирги босқичи ҳар қайси соҳа олдида 

мураккаб янги вазифаларни қўйди. Жумладан енгил саноат соҳаси 

ходимлари олдига корхоналарни қайта қуриш, ускуналарни 

замонавийлаштириш, ишлаб чиқаришни комплекс механизасиялаштириш ва 

автоматлаштириш, юқори сифатли, чиройли кийимларнинг оммавий 

турларини тикадиган юксак унум, тезда қайта мослашувчи янги технологик 

оқимларни қуриш йўли билангина тубдан яхшилаш вазифаси қўйилган.  

Яратилётган замонавий автоматлашган лойиҳалаш дастурлари 

муаллифлари олға сураётган самаралар эса, ишлаб чиқаришга келган ҳар бир 

диди нозик мижозни ҳам талабини қондира олиш, қисқа фурсатда бутун 

корхона қувватига етадиган янги моделни шиддат билан тайёрлаш 

имконияти ва бошқалар ҳисобланади.  

Ўзбекистон тикувчилик саноатига ҳозирги кунда бирқатор хорижий 

корхоналарнинг лойиҳалаш дастурлари кириб келмоқда, улар сирасига 

ASSYST, LECTRA, INVESTRONICA, GERBER, NOVOCUT, 

MICRODYNAMICS, CONSULT, COMTENSE, CYBRID ва GEMINIларни 

мисол келтиришимиз мумкин. Мазкур дастурлар ёрдамида тикув 

буюмларини лойиҳалаш орқали вақт сарфи 3 баробар, ассортиментга кўра 

газламадан тежаш 12-20 фоизга ва сезиларли даражада иш кучидан тежалади. 

Шунингдек, маълумoт-лaрнинг xoтирaдa узоқ муддат сақлаш, уларни 

қидириб топиш қулайлиги, буюм лойиҳаларини муаллиф рухсатисиз 

ўзгартириш имконияти йўқлиги ва рухсатсиз кириш имконияти чеклангани, 

бир вақтда бир неча фойдаланувчига хизмат кўрсатиш имконини мавжудлиги 

ва бошқа-лардир[1]. 

Кийим кoнструкциясини ярaтишдaн бoшлaб тaйёр мaҳсулoт сoтилгунгa 

қaдaр бaрчa бoсқичлaрдa ишлaб чиқaришнинг қaйтa мoслaшувчaнлигини 

тaъминлaш учун aвтoмaтлaштирилгaн бoшқaрув тизимини мaҳaллий 

тaрмoқлaргa бириккaн шaxсий ЭҲМлaр бaзaсидa тaкoмиллaштириш ҳaм 

кaттa вaзифaлaрдaн биридир. Тикув - трикотаж кийими юқори сифатли ва 

уни тикиш иқтисодий жиҳатдан самарали бўлиши учун кийимларни 

лойиҳалаш вақтида бунга замин яратилади. Шу боисдан лойиҳалаш вақтида 

буюмнинг сифатини яхшилаш имкониятлари ортади. Кийимнинг 

конструкцияси уларни лойиҳалаш, бичиш, тикиш технологияларига, ҳамда 

замонавий мода йўналишига қараб ўзгариб туради Кийимни 

конструкциялаш, кийимни ташкил этадиган деталлар ва материаллар 

комплекси, шунингдек, уларни ўзаро бириктириб тикиб муайян ўлчам ва 

шаклдаги яхлит буюм ҳолига келтириш усуллари ва воситалари тушунилади. 

Кўплаб ишлаб чиқариладиган кийимларни конструкциясини ишлашда фан 

ютуқларидан ва конструкциялаш соҳасида ортирилган кўп йиллик 

тажрибаларга таянилади [2].  

Конструкция чизмалари стандарт қоматларнинг ўлчов белгиларини 

билдирувчи маълумотлар бўйича ҳисоблаб чиқарилади ва чизилади. Бугунги 

кунда “Gemini CAD” дастурини ўқув жараёни ва амалиётга тадбиқ қилишга 

эришдилар. Натижада “Gemini CAD” дастурида лойиҳалашни амалга 

ошириш ва технологик жараёнини такомиллаштириш имкониятлари 

яратилди. Қуйида эркаклар ёзги мавсум трикотаж кўйлагини модел эскиз 

намунасини ва кўйлак деталлари конструкциялари чизмасини замонавий 

“Gemini CAD” дастури ёрдамида лойиланган чизмалари келтирилган ва 

иқтисодий самарадорлик ҳисоблаб чиқилган. 

Тадқиқотлар давомида трикотаж буюмларини “Gemini CAD” дастури 

асосида лойихалаш жараёни бажарилди ва трикотаж буюмларининг 

конструкциясига мос равишда андазаларни лойихалаш даври 2 баравар 

камайди.  

Танланган модел конструкциясини қуришда мен “ Gemini Pattern Editor 

V.X9” дастуридан фойдландим. Дастурни ишга туширишни, интерфейсдаги 

Gemini Pattern Editor V.X9 тугмаcҳасини босиш ёки маълумотлар менюсидан 

танлаш йўллари мавжуд. Дастур ишга тушкандан кейин, янги ишчи ойна 

очамиз ва амалларни бошлаймиз.  

Амаллар кетма кетлиги қуйидагича: 

“Блок построения БК” тугмача босилганда нуқталар ёрдамида 

конструкция қуриш панели ҳосил бўлади. 

 

   

 

 

 

 

1-расм. Конструкция қуриш панели 

 Конструкцияни қуриш учун керакли бўлган барча нуқталар 

интерфейснинг ўнг ўрта қисмида жойлашган бўлади. Конструкцияни қуриш 

махсус кўрсатгич белгиси ёрдамида кўрсатиб турилган “ихтиёрий нуқта”дан 

бошланади. Кейинги амаллар керакли ёналишни танлаш ва ўлчамлар 

киритиш йўли билан бажарилади. Амаллар кетма кетлиги тўғри 

бажарилганда ушбу ойна яъни модел конструкцияси ҳосил бўлади 

. 

 

 

 

 

 

 

2-расм. Яъни модел конструкцияси ҳосил қилиш 

 Конструкция тайёр бўлгач, стандартда белгиланган нуқталарни 

бирлаштириш йўли билан кийим андозалари ажратиб олинади. 

3-расм. Детал конструкцияси чизмаси 

